
************************ 

 یوہ  آکاشوانی  جموں  ہے ،  باغ  علی  طاہرتیں  خبر  سُنو۔ 
 

********************* 
 

LG  NASHA  MUKT 
 

لیفٹینٹ  گورنر  منوج  سنہا  نے  کل  سرینگر  مانہہ  اک  اعلی  سطحی  میٹنگ  غی   
صدارت  کرتا  واں ۔یوٹی  مانہہ  جاری  نشہ  مُکت   جے  اینڈ  کے  ابھیان  غو  جائیزو   

گھنٹاں  غے  دوران  منشیات  غی  بدعت  ور   48لیو۔انُہاں  نے  ہدایت  کی  ہے  جے  آئیندہ  
قابو  پان  تے  اس  غا  ٹانچہ  نانہہ  مسماد  کرن  غی  خاطر  مرکوزیت  تے  مقررہ  مدت    

ور  مبنی  حکمت  عملی  اختیار  کی  جے۔انُہاں  نے  اس  خاطر  زمینی  سطح  ور  نوجواناں  
معاشرتی  لیڈراں  تے  سیول  سماج  غا  لوکاں  غی  شمولیت  ور  زور  دتو  ہے۔اس  توں    

ٹ  گورنر  نے  ڈپٹی  کمشنراں  نانہہ  ہدایت  کی  ہے  جے  نشہ  چھڑان  تے   علاوہ  لیفٹین
بازآباد کاری  غا  چل  رہیا  جعلی  مرکزاں  گو  پتو  لاغے  انُ  غے  خلاف  مناسب  کاروائی  

کی  جے۔  ایل  جی  موصوف  نے  اس  توں  علاوہ  افسراں  نانہہ  ہدایت  کی  ہے  جے    
آئیندہ  امرناتھ  یاترہ  تے  محرم  گا  تہوار  بہتر  طریقہ  سنگ  انجام  دین  غی  خاطر  پیش  

 گی  مربوط   اقدام  نانہہ  یقینی  بنایو  جے۔ 
 

********************* 
 

MoS PUBLIC  DARBAR 
 

مرکزی  وزیر  ڈاکٹر  جتندر  سنگھ  نے  کل  ادھمپور  غا  برمین  گراں  مانہہ  مقامی   
رہائشیاں  تے  عوامی  نمائنداں  سنگ  لایا  گیا  اک  دربار  غے  دوران  مقامی  مشکلات   
تے  مسائل  غو  پتو  لایو۔  کئی  مسلاں  غو  موقع  ور  ہی  ازالو  کرتا  واں  تیزی  سنگ   

کاروائی  کیا  جان  غی  متعلقہ  افسراں  نانہہ  ہدایت  کی  گئی۔اس  موقع  ور  بولتا  واں   
مرکزی  وزیر  غو  کہنو  تھو  جے  عوامی  رسائی  غا  ایسا  پروگرام  پورا پارلیمانی  حلقہ   

مانہہ  منعقد  کیا  جان  غو  مقصد   حلقہ  گا  آخری  کونہ  توڑی  انتظامیہ  مہیا  کرانو   
ے۔عوامی  مطالبہ  ور  انُہاں  نے  گوردھی  غا  مقام  ور  کیندر  ودھالیہ  قائم،  کیا  جان   ہ

غی  خاطر  زمین  غی  نشاندہی  غی  وی  مرکزی  وزیر  نے  ہدایت  کی  ہے۔  ڈاکٹر  سنگھ  
نے  اس  موقع  ور  ایم۔پی۔ایل۔اے۔ڈی  غے  تحت  نارسنگھ  مندر  غے  نیڑے  یاتریاں  غی    

 سہولت  واسطے  اک  عارضی  شیڈ  غو  وی  اعلان  کیو۔ 
 

*********************** 
 

NR  VANDEBHARAT 



 
شمالی  ریلوے  غو  کہنو   ہے  جے  جموں  سرینگر  وندے  بھارت  ایکس پریس  شروع  کیا  

جان  غے  بعد،  مسافراں  نے  خاصی  دلچسپی  غو  مظاہرو  کیو  ہے۔اس  خدمت  تیں    
مسافراں  نے  وندے  بھارت  ایکس  پریس  غے  ذریعے    25سو 9ہزار  3پہلاں  روز  ہی 

ہزار  تیں  تجاوز  کر  گئی۔اس  راہ    5مئی  نانہہ  مسافراں  غی  تعداد    3سفر  کیو  جد  کہ
جموں  کشمیر  مانہہ  وندے  بھارت  ایکس  پریس  غے  ذریعے  سفر  کرنو  مقبولیت  اختیار  

کرتو  جارہیو  ہے۔جموں  تیں  سرینگر  توڑی  کیا  جان  آلا  اس  ریل  سفر  مانہہ  محض    
روپیاں  تیں  شروع  کیو   730لگ  رہیو  ہے۔  جس  واسطے  کرایو  گھنٹاں  گو  وقت  ہی   5
گیو ہے۔  عہدیداراں   نے  دسیو  ہے  جے  ہنُ تیز  تر  سفر  تے  جدید  ریل  خدمات  آلے    

 پاے  لوکاں  غی  طرفوں  رُجحان  بدھتو  جارہیو  ہے۔
 

********************* 
 

TOURIST  SURGE 
 

جموں سرینگر  واسطے  سفر  غی  خاطر  وندے  بھارت  ایکسپریس  غی  خدمات  شروع   
کیا  جان  سنگ  جموں  کشمیر  غا  سیاحتی  مقامات  غی  سیر  ور  آن  آلا  سیلانیاں  غی   

تعداد  مانہہ  خاطر  کواہ  باہدا  غی  امُید  کی  جارئی  ہے۔  پورا  ملک  تے  بیرون  ممالک   
تیں  سیلانیاں  غی  طرفوں  خطہ  گا  قدرتی  حُسن  تے  مہمان  نوازی  ور  خوشی  ظاہر   

گھنٹاں  گا  جموں  تیں  سرینگر  بشکار  ریل  سفر  سنگ    5جارئی  ہے۔  تے  قریب   کی
سیلانیاں  نانہہ  تیز  تر  آرام  دھ  تے  بہتر  سفری  سہولت  میسر  آجان  غا  نتیجہ  مانہہ   

وادی  غا  خوبصورت  مقامات  دریافت  کرن  مانہہ  مدد  ملے  غی۔ ریاستی  وزیر  ستیش   
شرما  نے  وی  جموں  سرینگر  وندے  بھارت  ایکسپریس  ریل  خدمات  شروع  ہون  سنگ  

آئیندہ  موسم  غے  دوران  جموں  کشمیر  مانہہ  سیلانیاں  غی  آمد  مانہہ  باہدا  ور   پہروسہ   
غو  اظہار  کیو  ہے۔    
 

************************* 
 

PEDAL  TO  PEAK 
 

سیاحت  تے  جسمانی  صحت  نانہہ  فروغ  دین  غی  خاطر  چایا  گیا  اک  قدم  غے  تحت   
بھدرواہ  ترقیاتی  اتھارٹی  غی  طرفوں  بیساکھی  چوٹی  مقابلہ  پیڈل  تیں  چوٹی  توڑی  گا   

کلو  میٹر  توڑی   سائکلنگ  غو  اہتمام  کیو  گیو۔سائکلنگ  غی  اس    190عنوان  سنگ  
سائکل   سواراں  نے  حصو  لیو۔جہڑی    35دوڑ  مانہہ  بکھ  بکھ  ریاستاں  گا  کُل

ایم۔اے۔سٹیڈیم  جموں  تیں  شروع  ہوغے  ٹی۔آر۔سی  بھدرواہ  مانہہ  اختتام  پزیر  ہوئی۔اس   
سایکل  دوڑ  غے  دوران  نشہ  مُکت  بھارت    تے  فٹ  انڈیا  جیسا  اقدام  غی  مہم  نانہہ   

گیو۔عہدیداراں  غو  کہنو  تھو  جے  ایسا  اقدام  سنگ  سیاحتی  مہم  نانہہ  باہدو    اجُاگر  کیو  
دین  غے  نال  نال  نوجواناں  نانہہ  صحت  مند  طرز  زندگی  اپنان  در  راغب  کرن  مانہہ 

مدد  مل  سکے۔انُ  غو  کہنو  تھو  جے  اس  قدم  سنگ  بھدرواہ  نانہہ  جموں  کشمیر  گا    
 ابُھرتا  سیاحتی  مقام  گا  طور  ور  باندے  لیان  مانہہ  وی  مدد  ملے  غی۔



************************ 
 

KALARI  POPULARITY 
 

وزیر  اعظم  نریندر  مودی  غی  طرفوں  حال  ہی  مانہہ  من غی  بات  پروگرام  غا  اک   
شمارہ  مانہہ  جموں  کشمیر  غا  روایتی  کلاڑی  پنیر  غا  سواد  غا  ذکر  نے  اس  غی   

پورا  ملک  مانہہ  مقبولیت  بدھا  دتی  ہے  مہارا  ادھمپور  غا  ضلع  نمائندہ  نے  جانکاری   
دیتا  واں  دسیو  ہے  جے  ہنُ  قومی  شاہراہ  غے  دوپاسے  قائم  دُکاناں  تے  مقامی  دوجی   
دُکاناں  ور  کلاڑی  غی  منگ  بدھتی  جارئی  ہے۔اسے  دوران  کلاڑی  فروخت  کرن  آلا   
دُکانداراں  غے  مطابق  کلاڑی  ہنُ  علاقائی  مقبولیت  تیں  بدھ  غے  ہنُ  قومی  سطح  ور   

انی  پچھانی  جارئی  ہے۔جس  نال  مقامی  سطح  ور  آمدنی  مانہہ  باہدا  غے  نال  نال   ج
 روزگار  گا  موقع  وی میسر  آرہیا  ہیں۔ 

 
*********************** 

 
WEATHER 

 
محکمہ  موسمیات  نے  اج  زیادہ  تر  موسم  ابرآلود  رہن  غی  پیشنگوئی  کرتا  واں   اک  یا  

دو  مرحلاں  مانہہ  ہلکی  تیں  درمیانہ  درجہ  غی  بارش  تے  تیز  ہواواں  غو  امکان    
ظاہر  کیو  ہے۔کُج  اک  جگہاں  ور  عہدیداراں  نے  تیز  تر  آندھی  چکھڑ  چلن  تے  ژالہ   
باری  گو  اندیشو  وی  ظاہر  کیو  ہے  تے  لوکاں  نانہہ  ضروری  احتیاطی  تدابیر  اختیار   

مئی  توڑی  علاقہ  مانہہ  زیادہ  تر موسم    9تیں   6کرن  غی  صلاح  دتی  ہے۔  البتہ  آئیندہ 
 خشک  رہن  غی  امُید  ہے۔

 
******************** 

 


